
मंत्री भारत आ सकते हैं।

विस्तृत देश-विदेश पेज

से पहल है।

नई दिल्ली। पाकिस्तान के खिलाफ अंडर-
19 एशिया कप फाइनल में भारत को जीत 
के लिए 16 गेंदों में 29 रन चाहिए थे, तभी 
47 रन बनाकर मनल चौहान आउट हो गए। 
मनल ड्रेसिंग रूम पहुंचे तो रो पड़े। उन्हें इस 
बात का दुख था कि वह टीम को जीत दिलाने 
के लिए मैदान पर मौजूद नहीं रहेंगे। हालांकि, 
उन्हें अपने साथी मोहित उल्वा पर भरोसा था। 
मोहित ने आखिरी गेंद पर चौका लगाकर भारत 
को एक विकेट से जीत दिला दी। इस जीत के 
हीरो मनल और मोहित की कहानी भी दिलचस्प 
है। दोनों ने क्रिकेट खेलना शुरू किया तो इसके 
पीछे बड़ा सपना नहीं था। शुरुआत में उनके 
लिए यह पढ़ाई से बचने का बहाना था, लेकिन 
धीरे-धीरे यही खेल उनका करियर बन गया।

मध्य प्रदेश के मुरैना के मनल को पढ़ाई से 
ज्यादा क्रिकेट पसंद था। वह घर से स्कूल जाने 
के लिए निकलते, लेकिन पहुंचते मैदान पर थे। 
कोच राजेश तोमर ने उन्हें क्रिकेट को गंभीरता 
से लेने के लिए प्रेरित किया। इसके बाद मनल 
को समझ आया कि उम्र के अलग-अलग वर्गों 
में खेलते हुए राज्य और फिर देश की टीम तक 
पहुंचा जा सकता है। उन्होंने मेहनत शुरू की, 
लेकिन अंडर-19 वर्ल्ड कप टीम में जगह नहीं 
मिली। इससे वह काफी निराश हुए। परिवार 
और कोच ने हौसला बढ़ाया तो उन्होंने घरेलू 
क्रिकेट पर ध्यान लगाया। इसका नतीजा रहा 
कि उनकी कप्तानी में मध्य प्रदेश ने पहली बार 
कूच बिहार ट्रॉफी जीती। यह टूर्नामेंट 1945-
46 से खेला जा रहा है। इसके बाद श्रीलंका 
दौरे के लिए भारतीय अंडर-19 टीम में जगह 
मिली। वहां यूथ टेस्ट की पहली पारी में 150 

और दूसरी पारी में 50 रन बनाए। पाकिस्तान 
के खिलाफ फाइनल में भी मनल ने मुश्किल 
वक्त में जिम्मेदारी संभाली। मोहित के साथ 
35 गेंदों में 57 रन जोड़कर भारत की जीत 
की उम्मीदें कायम रखीं। उन्होंने 32 गेंदों पर 
47 रन बनाए।

गुजरात के सौराष्ट्र के रहने वाले मोहित 
उल्वा ने गांव में टेनिस बॉल से क्रिकेट खेलना 
शुरू किया। उनके पिता रेलवे प्रोटेक्शन फोर्स 
(RPF) में हैं और क्रिकेट के शौकीन हैं। बेटे 
की दिलचस्पी देखकर उन्होंने उसे अकादमी 
भेजा। हालांकि, मोहित के लिए भी शुरुआत 
में क्रिकेट पढ़ाई से बचने का बहाना ही था। 
जामनगर की क्रिकेट बंगला अकादमी में कोच 
महेंद्र सिंह चौहान ने उन्हें ट्रेनिंग दी। चौहान ने 
रवींद्र जडेजा के शुरुआती करियर में भी अहम 
भूमिका निभाई थी।

मनल रो पड़े, मोहित ने आखिरी गेंद पर जिताया 
मैच: पढ़ाई से बचने के लिए क्रिकेट खेलते थे दोनों

कश्मीर और उत्तराखंड में बर्फबारी, दिल्ली-
राजस्थान में हुई बूंदाबांदी: यूपी में काेहरा

नई दिल्ली। कश्मीर और उत्तराखंड के कई इलाकों 
में शनिवार की रात बर्फबारी हुई। इससे रविवार को 
मैदानी इलाकों में ठंड पड़ने लगी है। हिमाचल प्रदेश 
और लद्दाख में अगले दो दिन बर्फबारी की संभावना है। 
दिल्ली और राजस्थान में हुई हल्की बारिश से मौसम 
में ठंडक आ गई है। दिल्ली के अलावा 10 जिलों में 
बादल छाए हैं। यहां हल्की बारिश का यलो अलर्ट है।

यूपी के 15 शहरों में घना कोहरा छाने से सुबह के 
समय विजिबिलिटी काफी रही। अगले दो दिन मौसम 

ऐसा ही रहेगा। मध्य प्रदेश के 19 जिलों में पारा 15 
डिग्री से कम है। अनूपपुर के अमरकंटक में सबसे कम 
10.7 डिग्री तापमान दर्ज किया गया।

इधर, बंगाल की खाड़ी के दक्षिण-पूर्वी हिस्से में 
बना कम दबाव का क्षेत्र बन रहा है। इससे 16 नवंबर 
की शाम तक चक्रवाती तूफान बन सकता है। चक्रवात 
बना तो इसका नाम ‘अकवान’ रखा जाएगा। यह नाम 
ईरान ने सुझाया है। यह एक महीने में बंगाल की खाड़ी 
से उठा तीसरा तूफान होगा।

IPL फाउंडर ललित मोदी 
अब ब्रिटिश नागरिक: 
सितंबर में नागरिकता मिली

नई दिल्ली। इंडियन प्रीमियर लीग (IPL) के 
संस्थापक ललित मोदी अब भारतीय नहीं ब्रिटिश 
नागरिक हैं। उन्होंने को पोस्ट करके बताया कि 15 
सितंबर 2026 को उन्हें ब्रिटिश नागरिकता मिल 
गई थी। उनकी भारतीय नागरिकता 2 साल पहले ही 
खत्म हो गई थी। मार्च 2025 में उन्होंने पैसिफिक 
आइलैंड देश वानुअतु की नागरिकता ली थी। 
बाद में वहां के पीएम ने उनका पासपोर्ट कैंसिल 
करवा दिया था। पीएम ने कहा था कि ललित 
प्रत्यर्पण से बचने नागरिकता ले रहे हैं। ललित 
2010 में लंदन चले गए थे, जब उन पर IPL में 
वित्तीय अनियमितता, मनी लॉन्ड्रिंग, बिड-रिगिंग 
जैसे आरोप लगे थे। तब से वे वहीं हैं। ब्रिटिश 
नागरिकता उनकी तीसरी नागरिकता होगी।

वॉशिंगटन डीसी। अमेरिका के 
मिशिगन से सांसद अब्दुल अल-सैयद 
ने शनिवार को पाकिस्तान को दी जाने 
वाली अमेरिकी सैन्य मदद पर सवाल 
उठाए हैं। उन्होंने कहा कि अमेरिकी 
नागरिकों के टैक्स का पैसा पाकिस्तान 
को टैंक और हथियार देने के लिए नहीं 
है। उन्होंने मिस्र और सऊदी अरब का 
भी नाम लिया। अमेरिकी सरकार के 
आधिकारिक आंकड़ों के मुताबिक बीते 
10 साल में अमेरिका ने मदद के तौर पर 
पाकिस्तान को करीब 36 हजार करोड़ 
रुपए दिए हैं।

अमेरिकी कांग्रेस की रिसर्च सर्विस 
के मुताबिक, 2002 से 2016 के 

बीच अमेरिका 
ने पाकिस्तान 
को करीब 75 
हजार करोड़ 
रुपए की सुरक्षा 
सहायता दी। 
इसके अलावा, 
सैन्य अभियानों 

पर हुए खर्च के बदले करीब 1.38 
लाख करोड़ रुपए का भुगतान किया। 
2018 में अमेरिका ने आतंकवाद से 

जुड़े मामलों को लेकर पाकिस्तान की 
ज्यादातर सुरक्षा सहायता रोक दी थी। 
इसके बाद बाइडन प्रशासन ने 2022 
में पाकिस्तान के F-16 विमानों के 
रखरखाव और तकनीकी सहायता 
के लिए 4 हजार करोड़ रुपए तक के 
प्रस्ताव को मंजूरी दी थी। अमेरिकी 
सरकार के आंकड़ों के मुताबिक 2025 
में अमेरिका ने पाकिस्तान के लिए 18 
हजार करोड़ रुपए की सहायता मंजूर की 
थी। इसमें से 98% स्वास्थ्य, शिक्षा और 
विकास परियोजनाओं के लिए थी और 
2% सैन्य मदद थी। सऊदी अरब के 

मामले में अमेरिका सीधे आर्थिक मदद 
देने के बजाय हथियारों की बिक्री और 
सैन्य सहयोग करता है। अमेरिका सऊदी 
सेना को ट्रेनिंग, तकनीकी सलाह और 
सुरक्षा उपकरण उपलब्ध कराता है। 
इनका खर्च सऊदी अरब खुद उठाता 
है। अमेरिकी कांग्रेस की रिसर्च सर्विस 
के मुताबिक, सऊदी अरब अमेरिकी 
हथियारों और सैन्य सेवाओं का बड़ा 
खरीदार है। दिसंबर 2025 में अमेरिका 
ने सऊदी अरब को सैन्य उपकरणों की 
सप्लाई के लिए 4,717 करोड़ रुपए की 
संभावित बिक्री को मंजूरी दी थी। 

अमेरिकी सांसद अब्दुल ने पाकिस्तान की मदद पर 
सवाल उठाए: कहा- इनके लिए टैक्स नहीं भरता

वैभव सूर्यवंशी बने 
दुनिया के सबसे युवा 
टी-20 कप्तान
नई दिल्ली। भारत के घरेलू 
टी-20 टूर्नामेंट सैयद मुश्ताक 
अली ट्रॉफी का नया सीजन 
आज से शुरू हो गया। शनिवार 
को 19 मैच हुए। वैभव सूर्यवंशी 
ने टी-20 क्रिकेट के इतिहास 
में सबसे युवा कप्तान होने का 
वर्ल्ड रिकॉर्ड बना दिया है। वहीं, 
भारतीय टीम से बाहर चल रहे 
पूर्व कप्तान सूर्यकुमार यादव ने 
सिर्फ 15 बॉल पर हाफ सेंचुरी 
जमा दी है। इंदौर के होल्कर 
स्टेडियम में बिहार और सौराष्ट्र 
के बीच मैच खेला गया। वैभव 
ने 15 साल 232 दिन की उम्र 
में बिहार की कप्तानी की। इसके 
साथ ही वे इस फॉर्मेट में अब 
तक के सबसे युवा कप्तान 
बन गए।

टाटा संस की लिस्टिंग 
पर ट्रस्ट और बोर्ड में 
खींचतान

नई दिल्ली। टाटा ग्रुप की मुख्य 
कंपनी ‘टाटा संस’ को शेयर 
बाजार लिस्ट करने की चर्चाओं 
पर टाटा ट्रस्ट्स के चेयरमैन 
नोएल टाटा ने चिंता जताई है। 
उन्होंने कहा कि अगर कंपनी 
शेयर बाजार में लिस्ट हुई, तो 
इससे टाटा ग्रुप के काम करने 
का पुराना तरीका और सिद्धांत 
बदल सकते हैं। नोएल टाटा ने 
बताया कि पब्लिक होने के बाद 
कंपनी के 30 से 40 हजार नए 
शेयरधारक बन जाएंगे।

जयपुर-दिल्ली फ्लाइट में उड़ान से 
पहले आई खराबी, पैसेंजर्स को उतारा

जूम न्यूज } जयपुर

जयपुर एयरपोर्ट पर शनिवार को एयर इंडिया एक्सप्रेस की जयपुर-
दिल्ली फ्लाइट तकनीकी खराबी के चलते कैंसिल करनी पड़ी। फ्लाइट 
संख्या IX - 1370 में उड़ान से ठीक पहले तकनीकी समस्या सामने 
आई। उस समय विमान में 160 पैसेंजर्स की बोर्डिंग पूरी हो चुकी 

थी। खराबी का पता चलने 
के बाद सभी पैसेंजर्स को 
विमान से उतारकर वापस 
टर्मिनल भेज दिया गया। 
दरअसल, एयर इंडिया 
एक्सप्रेस की फ्लाइट IX 
- 1370 को जयपुर से 

दिल्ली के लिए उड़ान भरनी थी। पैसेंजर्स विमान में सवार हो चुके थे 
और उड़ान की तैयारी चल रही थी। इसी दौरान विमान में तकनीकी 
खामी सामने आई। इसके बाद विमान को उड़ान भरने से रोक दिया 
गया और तकनीकी जांच की गई। काफी प्रयास के बाद भी तकनीकी 
समस्या दूर नहीं हो सकी। ऐसे में एयरलाइन ने फ्लाइट कैंसिल करने 
का फैसला लिया। विमान को टेक्निकली ग्राउंडेड घोषित कर दिया 
गया। फ्लाइट कैंसिल होने से दिल्ली जाने वाले पैसेंजर्स को परेशानी 
का सामना करना पड़ा। हालांकि एयरलाइन कंपनी की ओर से पैसेंजर 
को वैकल्पिक संसाधन की मदद से दिल्ली भेजे जाने का प्रस्ताव भी 
दिया जा रहा है। इसके साथ ही उन्हें रिफंड भी उपलब्ध कराए जाने 
का दावा किया जा रहा है।

माहेश्वरी समाज: अन्नकूट महोत्सव 
आज, 80 फीट का परिक्रमा पथ 

मानसी गंगा का स्वरूप, गोमाता के दर्शन और बीच में 15 फीट ऊंचे 
छत्र के नीचे श्रीनाथजी विराजेंगे। तिलक नगर स्थित माहेश्वरी पब्लिक 
स्कूल में रविवार को माहेश्वरी समाज का 27वां अन्नकूट महोत्सव 
श्रद्धालुओं को ब्रजधाम की अनुभूति कराएगा। पहली बार भव्य झांकी 
सजाई जाएगी, जिसमें श्रीनाथजी केंद्र में विराजेंगे। एक ओर पानी 
के कुंड के रूप में मानसी गंगा और दूसरी ओर गोमाता होगी। चारों 
ओर 80 फीट का परिक्रमा पथ होगा, जहां श्रद्धालु परिक्रमा के साथ 
दर्शन करेंगे। नाथद्वारा से श्रीनाथजी की 6 फीट ऊंची तस्वीर मंगवाई 
है। झांकी सजाने के लिए मोहनबाड़ी स्थित मंदिर से वल्लभ संप्रदाय 
के भक्त आएंगे। भीलवाड़ा से राधाकृष्णजी महाराज के शिष्यगण 
भजन मंडली के साथ पहुंचेंगे। भजनों की स्वर लहरियों के बीच 
श्रद्धालु झांकी की परिक्रमा करेंगे। परिक्रमा पथ पर 15 से 20 कार्यकर्ता 
तैनात रहेंगे। महोत्सव में ठाकुरजी का प्रसाद बनाने के लिए गिरिराज 
गोवर्धनजी से विशेष महाराज आएंगे। पूजा के बाद 56 प्रकार के 
व्यंजनों का भोग लगेगा और करीब 3000 किलो प्रसादी तैयार होगी। 
3000 लोगों से शुरू हुआ आयोजन, अब 6000 से अधिक की 
भागीदारी; श्रीनाथजी की आरती के बाद 6000 से अधिक समाजबंधु 
प्रसादी ग्रहण करेंगे। व्यवस्था के लिए 300 से अधिक कार्यकर्ता तैनात 
रहेंगे तथा बुजुर्गों के लिए अलग भोजन व्यवस्था की गई है। अध्यक्ष 
उमेश सोनी ने बताया कि 1997 में 3000 लोगों से शुरू हुआ यह 
आयोजन अब भव्य रूप ले चुका है।

कालाडेरा में कच्चे घरों और खेत में 
आग लगी: ग्वार की बोरियां जली

चौमूं के कालाडेरा इलाके में शनिवार शाम आग लगने की दो अलग-
अलग घटनाएं हुईं। नरसिंहपुरा के कच्चे घरों में आग लगने से ग्वार 
की बोरियां, घरेलू सामान और दूसरी सामग्री जल गई। चौमूं-चंदवाजी 
मार्ग पर एक खाली खेत में भी आग लगी। सूचना मिलने पर चौमूं से 
दमकल की गाड़ी नरसिंहपुरा पहुंची। दमकलकर्मियों ने करीब आधे 
घंटे में आग पर काबू पाया। कार्यवाहक अग्निशमन अधिकारी अर्जुन 
लाल गुर्जर ने बताया कि कच्चे घरों में आग लगने की सूचना मिली 
थी। दमकलकर्मी मौके पर पहुंचे और आग बुझाई। आग से प्रभावित 
परिवारों को लाखों रुपए के नुकसान का अनुमान है। दूसरी घटना 
चौमूं-चंदवाजी मार्ग पर मोरीजा से आगे एक होटल के सामने खाली 
खेत में हुई। खेत में पड़े कूचों में आग लग गई। सूचना मिलने पर 
दमकलकर्मी पहुंचे और काफी मशक्कत के बाद आग बुझाई।

ब्रीफ न्यूज

पंचायती राज चुनाव के चौथे 
चरण में जिले की छह पंचायत 
समितियों में मतदान शांतिपूर्ण 
संपन्न हुआ। शाम छह बजे तक 
जिले में कुल 61.95 प्रतिशत 

मतदान दर्ज किया गया। सबसे 
अधिक मतदान तारानगर पश्चिम 
भालेरी पंचायत समिति में 78.34 
प्रतिशत रहा, जबकि सबसे कम 
मतदान चूरू पंचायत समिति में 
66.67 प्रतिशत हुआ। चुनाव 
परिणाम 20 नवंबर को घोषित 

किए जाएंगे।
जिले की छह पंचायत 

समितियों की 231 ग्राम पंचायतों 
में जिला परिषद के 19 वार्ड और 
पंचायत समिति सदस्यों के 114 
पदों के लिए मतदान हुआ। सुबह 
सात बजे शुरू हुई वोटिंग शाम 

छह बजे तक चली। गांव की 
सरकार चुनने के लिए कुल 6 
लाख 40 हजार 195 मतदाताओं 
ने अपने मताधिकार का उपयोग 
किया। इसके लिए जिले में 696 
मतदान केंद्र बनाए गए थे। चूरू 
पंचायत समिति में 96, चूरू 

उत्तर में 88, रतनगढ़ में 164, 
तारानगर पूर्व में 89, तारानगर 
पश्चिम भालेरी में 87 और 
सुजानगढ़ में 165 मतदान केंद्रों 
पर वोटिंग हुई। मतदान के दौरान 
सेहला पंचायत के एक केंद्र पर 
ईवीएम में तकनीकी खराबी आने 

से करीब सवा घंटे तक मतदान 
बाधित रहा। इसके अलावा जिले 
में मतदान शांतिपूर्ण संपन्न हुआ।

पंचायत राज चुनाव में जिला 
परिषद के वार्ड 23 और 39 
चर्चित सीटें बनी हुई हैं। वार्ड 23 
से पूर्व नेता प्रतिपक्ष राजेंद्र राठौड़ 

की बहू कनिका सिंह भाजपा के 
टिकट पर चुनाव मैदान में हैं। 
उनके सामने कांग्रेस की आशा 
स्वामी हैं। वहीं, वार्ड 39 से 
पराक्रम सिंह राठौड़ चुनाव लड़ 
रहे हैं, जहां उनका मुकाबला 
कांग्रेस के पूर्व मंत्री भंवरलाल 

शर्मा के बेटे केशरीचंद शर्मा से 
है। इसके अलावा वार्ड 38 से 
तारानगर विधायक नरेंद्र बुडानिया 
की पत्नी कनक बुडानिया और 
वार्ड 3 से केशरीचंद शर्मा की 
पत्नी अंजूबाला भी जिला परिषद 
सदस्य का चुनाव लड़ रही हैं।

तारानगर पश्चिम भालेरी में सर्वाधिक 78.34% मतदान, चूरू पंचायत 
समिति में सबसे कम 66.67 प्रतिशत वोटिंग; परिणाम 20 नवंबर को

राजस्थान पेट्रोकेमिकल जोन में 
औद्योगिक निवेश और उत्पादन 
को गति देने के लिए राज्य 
सरकार ने समय सीमा तय की 
है। मुख्यमंत्री भजनलाल शर्मा 
ने अधिकारियों को अगले तीन 
महीने में औद्योगिक भूखंडों का 
आवंटन पूरा करने और आवंटन 
के छह महीने के भीतर इकाइयों 
का संचालन शुरू कराने के निर्देश 
दिए हैं। लंबे समय से भूखंड 
खाली रखने वाले आवंटियों को 
नोटिस जारी कर कार्रवाई करने 
को भी कहा है। मुख्यमंत्री शनिवार 
को पेट्रोकेमिकल जोन के विकास 
और निवेश की संभावनाओं को 
लेकर आयोजित उच्च स्तरीय 
बैठक की अध्यक्षता की। उन्होंने 
कहा कि यह जोन प्रदेश में 
रोजगार और राजस्व का प्रमुख 
केंद्र बन सकता है। इसके लिए 
पेट्रोकेमिकल आधारित उद्योगों को 
बढ़ावा देने के साथ रिफाइनरी के 
उत्पादों का उपयोग प्रदेश में ही 

सुनिश्चित किया जाए।
मुख्यमंत्री ने शेष औद्योगिक 

भूखंडों का आवंटन नीलामी के 
जरिए जल्द पूरा करने के निर्देश 
दिए। जिन आवंटियों ने भूखंड 
लेने के बाद अब तक औद्योगिक 
गतिविधियां शुरू नहीं की हैं, उन्हें 
नोटिस जारी किए जाएंगे। उन्होंने 

स्पष्ट किया कि औद्योगिक भूमि का 
इस्तेमाल वास्तविक उत्पादन के 
लिए होना चाहिए, केवल निवेश के 
नाम पर भूखंड लेकर खाली रखना 
स्वीकार्य नहीं होगा। मुख्यमंत्री ने 
सीमेंट, पाइप सहित विभिन्न उत्पादों 
के निर्माण में पेट्रोकेमिकल उत्पादों 
के इस्तेमाल की संभावनाओं का 

अध्ययन कराने को कहा। इसके 
लिए प्रदेश में इन उत्पादों की 
मौजूदा मांग, खपत और भविष्य 
की जरूरतों का आकलन किया 
जाएगा। साथ ही, पहले से काम 
कर रहे उद्यमियों के साथ बैठक कर 
उनकी जरूरतों और समस्याओं पर 
चर्चा की जाएगी।

बालोतरा में निवेशकों  
से संवाद
पेट्रोकेमिकल जोन में निवेश 
बढ़ाने के लिए बालोतरा में 
निवेशकों की बैठक आयोजित 
की जाएगी। मुख्यमंत्री ने 
एचपीसीएल राजस्थान रिफाइनरी 

के अधिकारियों को स्थानीय 
उद्योग लगाने वाले निवेशकों 
को रिफाइनरी के बाय-प्रोडक्ट्स 
रियायती दरों पर उपलब्ध कराने 
की संभावनाओं पर कार्रवाई करने 
के निर्देश दिए। इससे स्थानीय 
इकाइयों को कच्चा माल मिलने 
और रिफाइनरी के उत्पादों का 
प्रदेश में उपयोग बढ़ाने में मदद 
मिलेगी। मुख्यमंत्री ने राजस्थान 
निवेश प्रोत्साहन योजना और प्लग 
एंड प्ले सहित अन्य योजनाओं का 
प्रभावी क्रियान्वयन करने को कहा। 
निवेशकों से नियमित संवाद और 
बैठकें आयोजित करने के साथ 
औद्योगिक इकाइयां स्थापित करने में 
आने वाली बाधाओं का समयबद्ध 
समाधान करने के निर्देश भी दिए। 
बैठक में मुख्यमंत्री कार्यालय के 
अतिरिक्त मुख्य सचिव अखिल 
अरोड़ा सहित निवेश संवर्धन ब्यूरो, 
रीको, उद्योग विभाग और संबंधित 
विभागों के अधिकारी मौजूद रहे। 
जबकि एचपीसीएल राजस्थान 
रिफाइनरी के अधिकारी वीडियो 
कॉन्फ्रेंसिंग से जुड़े।

पूर्व मुख्यमंत्री अशोक गहलोत और 
कांग्रेस प्रदेशाध्यक्ष गोविंद सिंह डोटासरा 
के आरोपों पर भाजपा प्रदेशाध्यक्ष मदन 
राठौड़ ने पलटवार किया। शनिवार 
को भाजपा मुख्यालय में मीडिया से 
बातचीत में उन्होंने गहलोत की बजट 
फाइल्स को हास्यास्पद बयाया।

उन्होंने कांग्रेस के पांच साल के 
कामकाज की तुलना भाजपा सरकार 
के ढाई साल से की। उन्होंने दावा 
किया कि सिंचाई, शिक्षा और बिजली 
सहित कई क्षेत्रों में मौजूदा सरकार ने 
ज्यादा काम किया है। साथ ही गहलोत 
और डोटासरा को विधानसभा में बहस 
की चुनौती दी। राठौड़ ने दावा किया 
कि कांग्रेस सरकार के पांच साल 
में 52,181 हेक्टेयर क्षेत्र को नहरी 
सिचाई सुविधा मिली, जबकि भाजपा 
सरकार के ढाई साल में 1.42 लाख 
हेक्टेयर क्षेत्र इससे जुड़ा। कांग्रेस 
शासन में 29,430 फार्म पॉन्ड बने, 
जबकि मौजूदा सरकार ने 35 हजार 

बनवाए। तारबंदी भी 113 लाख मीटर 
के मुकाबले 445 लाख मीटर कराने 
का दावा किया।

उन्होंने कहा कि कांग्रेस के 5 साल 
में विद्यार्थियों को लैपटॉप नहीं मिले, 
जबकि भाजपा सरकार ने 81,724 
लैपटॉप वितरित किए। राजकीय 
महाविद्यालय भवनों का निर्माण भी 
57 के मुकाबले 229 हुआ। बिजली 
उत्पादन क्षमता में कांग्रेस शासन के 
दौरान 3,952 मेगावाट की वृद्धि हुई, 
जबकि भाजपा सरकार के ढाई साल 
में 10,920 मेगावाट बढ़ोतरी का दावा 
किया। राठौड़ ने जल जीवन मिशन में 
कांग्रेस शासन के दौरान भ्रष्टाचार और 
केंद्र से मिले बजट का पूरा उपयोग 

नहीं होने के आरोप लगाए। मतदाता 
सूची से नाम कटने के आरोपों पर 
राठौड़ ने कहा कि गहलोत, डोटासरा 
और टीकाराम जूली के नाम सूची में 
मौजूद हैं। 

उन्होंने सवाल किया कि जिन 
मतदाताओं के नाम कटे हैं, वे सामने 
आकर शिकायत क्यों नहीं करते। 
उन्होंने आशंका जताई कि हटाए 
गए नामों में दो जगह दर्ज या अपात्र 
प्रविष्टियां हो सकती हैं। साथ ही कहा 
कि चुनाव आयोग स्वतंत्र संस्था है 
और वह अपने स्तर पर जवाब देगा।
विधानसभा में बहस करें 
गहलोत-डोटासरा
सचिवालय में कामकाज ठप होने के 
डोटासरा के आरोपों पर राठौड़ ने कहा 
कि विपक्ष को सरकार की कमियां 
विधानसभा में उठानी चाहिए। उन्होंने 
गहलोत और डोटासरा को सदन में 
बहस करने की नसीहत दी। राहुल 
गांधी के फोन टैपिंग संबंधी आरोपों को 
भी निराधार बताया।

मदन राठौड़ ने गहलोत की बजट 
फाइल्स को बताया हास्यास्पद
बोले- कांग्रेस के 5 साल से ज्यादा काम भाजपा ने ढाई साल में किया

पेट्रोकेमिकल जोन में 3 महीने में भूखंड आवंटन: CM के सख्त निर्देश, 6 
महीने में शुरू करना होगा उत्पादन, खाली प्लॉट रखने वालों को नोटिस

भाजपा नेताओं की 
कथनी-करनी में अंतर 

जूम न्यूज } जयपुर

कांग्रेस प्रदेशाध्यक्ष गोविंद सिंह 
डोटासरा ने चुनाव प्रचार के दौरान 
राजेंद्र राठौड़ के कलमा पढ़ने पर 
तंज कसा। डोटासरा ने कहा- 
भाजपा नेताओं की कथनी और 
करनी में अंतर है। बाहर सनातनी 
होने और मुसलमान को टिकट 
नहीं देने की बात करते हैं, लेकिन 
जब अपने बेटे-बहू की बात 
आती है तो मस्जिद भी जाएंगे, 
कलमा भी पढ़ेंगे और ईद पर गले 

भी मिलेंगे। डोटासरा ने कहा- 
कांग्रेस में राजेंद्र राठौड़ की कोई 
जरूरत नहीं है। पढ़ी हुई किताबों 
को कौन पढ़ेगा, नई किताब मार्केट 
में आ चुकी है। उन्होंने कहा- 
पंचायत चुनाव के बाद भाजपा 
के कुशासन, बिगड़ती कानून-
व्यवस्था और बढ़ते भ्रष्टाचार के 
विरोध में एक बड़ा आंदोलन शुरू 
करेंगे।

डोटासरा ने शनिवार को प्रदेश 
कांग्रेस मुख्यालय में मीडिया से 
बात करते हुए कहा- सरकार का 
ध्यान कानून-व्यवस्था से हटकर 
पुलिस प्रशासन का दुरुपयोग कर 
सत्ता बचाए रखने में लगा हुआ है। 

सरकार से आम आदमी परेशान 
है। उन्होंने कहा- दाह संस्कार 
के बाद श्मशान में जैसी हालत 
होती है, वैसी हालत सचिवालय 
की कर दी है, वहां श्मशान जैसा 

सन्नाटा छाया रहता है। सचिवालय 
में सन्नाटा छाया हुआ है। अफसर 
भ्रष्टाचार में लिप्त हैं या इतना डरा 
हुआ है कि आरोप लग जाएंगे, 
इसलिए काम ही नहीं कर रहा है।

डोटासरा ने कहा- सरकार 
आकंठ भ्रष्टाचार में डूबी हुई है। 
मिड-डे-मील के घोटाले हो रहे हैं, 
बच्चों तक पोषाहार नहीं पहुंच रहा 
है। शिक्षा के लिए टीचर उपलब्ध 
नहीं हो रहे और विभागों में भर्तियां 
नहीं निकल रही है। प्रदेश की 
जनता भाजपा सरकार से त्रस्त है।
पंचायत चुनाव में भाजपा 
का सूपड़ा साफ हो जाएगा
डोटासरा ने कहा- कांग्रेस ने किसी 
भी नेता को बाड़ाबंदी करने के 
लिए नहीं कहा, जबकि सरकार 
के टॉप लेवल के पुलिस अफसरों 
को उम्मीदवारों को पकड़ने और 

बाड़ाबंदी करने के निर्देश दिए जा 
रहे हैं। सरकार पुलिस का बेजा 
इस्तेमाल कर रही है। इस बार 
पंचायत चुनाव में भाजपा का 
सूपड़ा साफ हो जाएगा। सोनिया 
गांधी की आत्मकथा ‘बिलॉन्गिंग: 
अ जर्नी ऑफ लव’ किताब को 
भाजपा नेताओं की ओर से झूठ 
का पुलिंदा बताए जाने को लेकर 
डोटासरा ने कहा- भाजपा नेताओं 
में दम है तो वो प्रधानमंत्री नरेंद्र मोदी 
की आत्मकथा लिखकर दिखाएं। 
एपस्टीन फाइल्स का नाम आएगा, 
ट्रंप क्या बोल रहा है, अगर यह सब 
बातें किताब में रिकॉर्ड हो गई तो मुंह 
दिखाने के लायक नहीं रहेंगे।

डोटासरा बोले- बाहर सनातनी, बेटे-बहू के लिए कलमा भी पढ़ेंगे

जयपुर-दिल्ली हाईवे पर शुक्रवार को हुए 
भीषण सड़क हादसे में तीन लोगों की मौत 
हो गई। तीसरे मृतक देवी सिंह रावत (48) 
अजमेर के नसीराबाद के धोलादाता गांव 
के रहने वाले थे। शनिवार को मृतक देवी 
सिंह रावत का SMS अस्पताल की मोर्चरी 
में पोस्टमार्टम करवाकर शव परिजनों को 
सौंप दिया गया। देवी सिंह परिवार में इकलौते 
कमाने वाले थे। उनके पीछे पत्नी और चार 
छोटे बच्चे हैं। देवी सिंह के भतीजे नरसिंह 
रावत ने बताया कि देवी सिंह तेजाब की 
गाड़ी चलाते थे। परिवार में पत्नी सेठा देवी, 
बेटा मनीष (16) और तीन बेटियां प्रियंका 
(13), आरती (12) और रवीना (10) 
हैं। चारों बच्चे गांव के सरकारी स्कूल में पढ़ाई 
कर रहे हैं। शुक्रवार को वह धोलादाता गांव 
से सुबह करीब 6 बजे लोहा मंडी में गाड़ी 
खाली करने गए थे।

मुरलीपुरा थानाधिकारी वीरेंद्र कुरील ने 
बताया कि हादसे के बाद ट्रोला जब्त कर 
लिया गया है। आरोपी चालक सुमन कुमार ने 
पूछताछ में बताया कि ओवरस्पीड के कारण 
उसे कट दिखाई नहीं दिया था। उसने पहले 
इको कार को टक्कर मारी। टक्कर के बाद 
ट्रेलर के स्टेयरिंग से नियंत्रण खो गया। इसके 
बाद ट्रेलर सर्विस लेन पर उतरकर दुकानों की 
ओर जा घुसा और रास्ते में कई गाड़ियों व 

लोगों को चपेट में लेता गया।
4 राज्यों में ट्रेलर के 12 चालान
हादसे में शामिल नागालैंड के कोहिमा RTO 
में पंजीकृत कमर्शियल मल्टी एक्सल ट्रेलर 
के खिलाफ राजस्थान सहित चार राज्यों में 
यातायात नियमों के उल्लंघन के 12 चालान 
दर्ज हैं। वाहन नंबर NL-01-H-6175 के 
रिकॉर्ड में ओवरलोडिंग, गलत लेन में चलने, 
खतरनाक ड्राइविंग और सुरक्षा मानकों की 
अनदेखी के मामले सामने आए हैं। हरियाणा, 
बिहार और मध्य प्रदेश में भी इस वाहन के 
चालान काटे गए हैं। केएम ट्रांस लॉजिस्टिक्स 
प्राइवेट लिमिटेड के नाम से पंजीकृत इस 
ट्रेलर का रजिस्ट्रेशन, नेशनल परमिट और 
फिटनेस प्रमाण पत्र वैध हैं। इसके बावजूद 
अलग-अलग राज्यों में नियमों के उल्लंघन 
के मामले दर्ज हुए हैं। चालान में अग्निशमन 
यंत्र, फर्स्ट एड बॉक्स और रेट्रो रिफ्लेक्टिव 
टेप की कमी जैसी खामियां भी दर्ज हैं। 
अलग-अलग राज्यों की ट्रैफिक पुलिस 
और संबंधित विभागों की ओर से वाहन के 
खिलाफ कार्रवाई की गई थी। ट्रेलर रायपुर 
से लोहे के गार्डर लेकर जयपुर आया था। 
झोटवाड़ा स्थित एक फैक्ट्री में गार्डर खाली 
करने के बाद वह दौलतपुरा टोल रोड होते हुए 
दूदू जा रहा था। इसी दौरान मुरलीपुरा थाना 
इलाके में रोड नंबर-14 स्थित अनाज मंडी 
के पीछे गेट के सामने हादसा हो गया।

परिवार में इकलौता कमाने वाला था देवी 
सिंह: 4 बच्चों के सिर से उठा पिता का साया

हमले में घायल युवक की मौत, 
आरोपियों को बचाने का आरोप

जूम न्यूज } सादुलपुर

गांव गालड़-बालसमंद रोड पर हरियाणा क्षेत्र में 10 नवंबर की देर 
रात हुए जानलेवा हमले में घायल सादपुरा निवासी रोहिताश (35) 
ने गुरुवार रात हिसार के निजी अस्पताल में इलाज के दौरान दम 
तोड़ दिया। वह पिछले दो दिनों से अस्पताल में भर्ती था। रोहिताश 
की मौत की सूचना मिलते ही परिजनों और ग्रामीणों में आक्रोश फैल 
गया। एडवोकेट हरदीप सिंह सुंदरिया के नेतृत्व में कई गांवों के 
सरपंच और मौजिज लोग अस्पताल परिसर के पार्क में एकत्रित हुए 
और उचित कार्रवाई होने तक शव लेने से इनकार कर दिया। परिजनों 
ने एक महिला पुलिस अधिकारी पर आरोपियों को बचाने का आरोप 
लगाते हुए निष्पक्ष जांच की मांग की।

एसएचओ के आश्वासन पर परिजन सहमत हुए और सिविल 
अस्पताल की मोर्चरी में शव का पोस्टमार्टम करवाया गया।  मामले 
में बालसमंद चौकी पुलिस ने 11 नवंबर को मृतक के भाई सुरेंद्र 
के बयान पर गालड़ निवासी अजय और रोहित के खिलाफ हत्या 
के प्रयास का मामला दर्ज किया था। पुलिस ने दोनों आरोपियों को 
गिरफ्तार कर वारदात में प्रयुक्त चाकू और गाड़ी बरामद की थी। 
दोनों को कोर्ट में पेश करने के बाद जेल भेज दिया गया। रोहिताश 
की मौत के बाद पुलिस ने मामले में हत्या की धारा जोड़ दी है। 
हिसार एसपी सिद्धांत जैन ने मामले की जांच डीएसपी मुख्यालय 
के सुपरविजन में सीआईए प्रथम को सौंपी है। मृतक के भाई सुरेंद्र 
ने आरोप लगाया कि गांव सादपुरा ढाणी निवासी नरेश और वीरेंद्र 
के साथ पंचायत चुनाव तथा पशु चारे के कारोबार को लेकर 
रंजिश चल रही थी। आरोप है कि दोनों काफी समय से उन्हें 
धमकियां दे रहे थे। रोहिताश व राहुल के पशु चारे का कारोबार 
करने से नाराज थे। सुरेंद्र के अनुसार पंचायत चुनाव के दौरान 
उन्होंने राजपुरा गांव में सरपंच पद के जिस उम्मीदवार का समर्थन 
किया था, वह हार गया था, जबकि उनके समर्थन से राजू ने जीत 
हासिल की थी। इसी बात को लेकर आरोपियों ने उनका साथ नहीं 
देने पर चार दिन में परिणाम भुगतने की धमकी दी थी। परिजनों 
ने आरोप लगाया कि इसी रंजिश के चलते गालड़ निवासी अजय, 
रोहित सहित बिल्लू और एक अन्य के जरिए हिसार में रोहिताश 
पर हमला करवाया गया। सुरेंद्र का कहना है कि राहुल ने दो दिन 
बाद अन्य आरोपियों के नाम उजागर किए, क्योंकि उनके पास 
लगातार फोन आ रहे थे।

क्रेडिट कार्ड से तीन बार ट्रांजेक्शन 
कर 1.03 लाख ठगे, केस दर्ज

जूम न्यूज } जयपुर

मुरलीपुरा थाना इलाके में साइबर ठगों ने एक व्यक्ति के क्रेडिट कार्ड 
अकाउंट से तीन बार ट्रांजेक्शन कर 1.03 लाख रुपए की ठगी कर 
ली। इस संबंध में देवधारा कॉलोनी निवासी रविन्द्र कुमार हरसोलिया 
ने शुक्रवार को मुरलीपुरा थाने में रिपोर्ट दर्ज कराई है। पीड़ित ने 
पुलिस को बताया कि 12 नवंबर को उनके क्रेडिट कार्ड अकाउंट से 
ठगों ने तीन अलग-अलग ट्रांजेक्शन किए। इन ट्रांजेक्शन के जरिए 
उनके अकाउंट से कुल 1.03 लाख रुपए की ठगी की गई। पीड़ित 
की रिपोर्ट में ठगी की तारीख के साथ क्रेडिट कार्ड अकाउंट से तीन 
बार ट्रांजेक्शन होने का उल्लेख किया गया है। पुलिस ने रविन्द्र 
कुमार हरसोलिया की रिपोर्ट के आधार पर मामला दर्ज कर जांच 
शुरू कर दी है। पुलिस अब तीनों ट्रांजेक्शन की डिटेल के आधार 
पर मामले की जांच कर रही है।

ब्रीफ न्यूज

जूम न्यूज } सादुलपुर

बीकानेर के करणी सिह 
स्टेडियम में 12 से 14 नवंबर 
तक आयोजित 42वीं राजस्थान 
एलीट स्टेट बॉक्सिंग चैंपियनशिप 
में राजगढ़ के दो मुक्केबाजों ने 
पदक जीतकर क्षेत्र का नाम रोशन 
किया। पुरुष वर्ग की 2026-27 
प्रतियोगिता में धानोठी गांव के 
विकास ने 55 किलोग्राम भार वर्ग 
में गोल्ड मेडल जीता, जबकि 
आशीष ने 65 किलोग्राम भार वर्ग 
में सिल्वर मेडल हासिल किया।

जिला बॉक्सिंग संघ के 
उपाध्यक्ष मनोज पूनिया ने 
बताया-प्रतियोगिता में एकेडमी के 
छह मुक्केबाजों ने हिस्सा लिया 
था। विकास ने क्वार्टर फाइनल 

में जयपुर के लक्ष्य, सेमीफाइनल 
में अजमेर के ऋषि और फाइनल 
में जोधपुर के रणवीर को हराकर 
गोल्ड मेडल जीता। इस जीत के 

साथ उन्होंने नेशनल प्रतियोगिता 
में राजस्थान का प्रतिनिधित्व 
करने के लिए जगह पक्की कर 
ली।

आशीष ने फाइनल तक 
पहुंचकर जीता सिल्वर
आशीष ने क्वार्टर फाइनल में भरतपुर 
के बृजमोहन और सेमीफाइनल में 
दौसा के प्रवीण को हराकर फाइनल 
में जगह बनाई। फाइनल मुकाबले 
में उन्हें जोधपुर के दक्ष से हार का 
सामना करना पड़ा। इसके साथ ही 
उन्होंने सिल्वर मेडल अपने नाम 
किया। टीम के साथ कोच रोहित 
टोकस भी गए थे। खिलाड़ियों की 
उपलब्धि पर नगरपालिका राजगढ़ 
के चेयरमैन राकेश पूनिया, भारतीय 
औद्योगिक वित्त विकास बैंक के 
डायरेक्टर प्रो. दिलीप पूनिया, 
जिला बॉक्सिंग संघ अध्यक्ष विवेक 
पूनिया, हनुमान पीटीआई और 
मुस्ताक अहमद चौहान ने बधाई दी।

राजगढ़ के दो युवाओं ने बॉक्सिंग में जीते 
मेडल: गोल्ड और सिल्वर किया अपने नाम

विकास ने नेशनल टूर्नामेंट के लिए किया क्वालिफाई

जूम न्यूज } जयपुर

राजस्थान के श्रीगंगानगर में 3 
नवंबर को 50 जीबी गांव के पास 
अनूपगढ़-सूरतगढ़ रेलवे ट्रैक पर 
हुए ब्लास्ट के मामले राजस्थान 
एंट्री टेरेरिस्ट स्क्वॉड (ATS) ने 
पंजाब के गुरुदासपुर से एक महिला 
और उसके साथी को गिरफ्तार 
किया है। एटीएस एडीजी दिनेश 
एमएन ने बताया कि ब्लास्ट का 
पाकिस्तान कनेक्शन भी सामने 
आया है। अरोपी महिला महकदीप 
कौर सोशल मीडिया के जरिए उस 
एजेंट के कॉन्टैक्ट में थी। ब्लास्ट 
के लिए उसे 30 हजार रुपए मिले 
थे। 3 नवंबर की रात करीब 9.45 
बजे हुए ब्लास्ट से करीब आधा घंटे 
पहले ही एक पैसेंजर ट्रेन निकली 
थी। ब्लास्ट के बाद करीब 10 घंटे 
तक ये रूट बंद रहा था।

एटीएस अधिकारियों के 
अनुसार पाकिस्तानी एजेंट शाह 
दोस्तपुर (गुरुदासपुर) की रहने 
वाली महकदीप कौर (21) के 
संपर्क में था। महकदीप अपने 
साथी चौड़ा कलां (गुरुदासपुर) के 

रहने वाले दविन्दर सिंह (23) के 
साथ राजस्थान आई थी। एजेंट ने 
आरोपियों को खाली हाथ राजस्थान 
भेजा था। यहां आने के बाद एक 
पॉइंट पर उन्हें आईईडी ​का पैकेट 
मिला था। आरोपियों से पूछताछ में 

सामने आया कि ब्लास्ट से पहले 
आरोपी दो बार श्रीगंगानगर आए थे, 
पर साजिश विफल रही। आरोपी 
पहले 6 अक्टूबर को आए, इन्होंने 
कई जगह रेकी की, लेकिन ब्लास्ट 
नही कर सके। 12-13 अक्टूबर को 

वापस लौटे और ब्लास्ट के बम 
प्लांट कर दिया, लेकिन ब्लास्ट 
हुआ नहीं। फिर 3 नवंबर को आए। 
उन्होंने फिर से पैकेट को रेलवे ट्रैक 
पर प्लांट कर दिया था। इसी में 
धमाका हुआ था।

मोबाइल में मिली सीक्रेट 
जानकारियां
एटीएस को आरोपियों के पास से 
2 हथियार 46 कारतूस मिले हैं। 
इनके पास पाकिस्तानी एजेंट के दिए 
हुए 30 हजार रुपए भी एटीएस ने 
बरामद किए हैं। पुलिस ने आरोपियों 
के मोबाइलों की जांच शुरू कर दी, 
जिसमें पाकिस्तानी एजेंटों से संपर्क 
और पैसे के लेन-देन के इनपुट भी 
मिले हैं। एटीएस एडीजी एमएन 
दिनेश ने बताया कि तीन दिन पहले 
केंद्रीय एजेंसी से मिले इनपुट पर वे 
टीमों साथ पंजाब पहुंचे। कार्रवाई 
में श्रीगंगानगर से आईपीएस नितिन 
चौधरी, एटीएस से एएसपी मनीष 
शर्मा व सुरेन्द्र सिंह की टीमें शामिल 
रहीं। पंजाब में काउंटर इंटेलिजेंस की 
मदद से आरोपियों को ट्रेस किया तो 
इनकी लोकेशन गुरुदासपुर में मिली।

पाकिस्तान में रची श्रीगंगानगर में रेलवे-ट्रैक पर धमाके की साजिश: 
ब्लास्ट के लिए दिए ~30 हजार, पंजाब की महिला सहित 2 गिरफ्तार

जूम न्यूज } जयपुर

जीएसटी से जुड़े मामले में हाईकोर्ट खंडपीठ 
ने स्पष्ट किया है कि वाहन पर निर्धारित 
जुर्माना और पेनल्टी की पूरी राशि जमा 
होने के बाद विभाग उसे जब्त नहीं रख  
सकता। खंडपीठ ने यह आदेश प्रार्थी विकास 
ट्रैवल्स के प्रोपराइटर नवनीत लाहोटी की 
याचिका को स्वीकार करते हुए दिया। साथ 
ही विभाग को तत्काल वाहन को छोड़ने के 
निर्देश दिए हैं।

अधिवक्ता डीपी शर्मा ने बताया कि 
जीएसटी अधिकारियों ने प्रार्थी का वाहन 
जब्त किया था। वाहन में लदे माल का 
जुर्माना भी लगाया था। बाद में वाहन को नहीं 
छोड़ा गया। हाईकोर्ट में प्रार्थी पक्ष ने कहा कि 
वह बकाया कर राशि कानून अनुसार जमा 
करवाने को तैयार है, लेकिन विभाग वाहन 
नहीं छोड़ रहा। वाहन से संबंधित जुर्माना 
जमा कराने के बाद उसमें रखे हुए माल या 
वस्तुओं के कर या जुर्माने की अदायगी नहीं 
होने के लिए वाहन मालिक को जिम्मेदार नहीं 
ठहराया जा सकता। इसके जवाब में राज्य 
सरकार ने कहा कि यदि प्रार्थी एक सप्ताह 
में बकाया राशि जमा कर देते हैं तो वाहन 
छोड़ दिया जाएगा। हाईकोर्ट ने दोनों पक्षों को 
सुनकर प्रार्थी को राहत देते हुए विभाग को 
तत्काल वाहन छोड़ने के निर्देश दिए।

हाईकोर्ट ने कहा- जुर्माना 
जमा होने के बाद वाहन 
को जब्त नहीं रख सकते

करंट की चपेट में आने  
से 6 गायों की मौत; खेतों 
में भी भरा पानी

जूम न्यूज } बीकानेर

बीकानेर में शुक्रवार रात अचानक 
तेज बारिश हुई, जिसके बाद पूरा 
शहर पानी से तरबतर हो गया। शहर 
व ग्रामीण दोनों ही क्षेत्रों में तेज 
बारिश हुई है। बीकानेर के आसपास 
के गांवों में खेत भी तरबतर हो गए 
हैं। उधर, दम्माणी चौक में बिजली 
कंपनी के खुले तारों के चलते करंट 
की चपेट में आने से एक के बाद 
एक छह गायों की मौत हो गई।

मौसम विभाग ने 14 और 15 
नवम्बर को बीकानेर में तेज बारिश 
की संभावना जताई थी। सुबह 
और दोपहर तक मौसम साफ था, 
लेकिन शाम होते-होते बारिश की 
उम्मीद बंधी। शाम करीब आठ 
बजे अचानक बादलों ने बरसना 
शुरू किया और पंद्रह से बीस 
मिनट तक बारिश होती रही। तेज 
बारिश के चलते जहां बीकानेर 
शहर की सड़कें तरबतर हो गई, 
वहीं आसपास के गांवों में भी खेतों 

में खड़ी फसल को पानी मिल गया।
उधर, दम्माणी चौक में बिजली 

कंपनी के खम्भों पर लापरवाही से 
लगे खुले तारों की चपेट में गायें 
आ गई। यहां एक के बाद एक छह 
गाय चपेट में आई, जिससे सभी की 
मौत हो गई। इसके बाद समाजसेवी 
रुपनारायण व्यास रूपा महाराज 
मौके पर पहंुचे और बिजली कंपनी 
को इस लापरवाही की जानकारी दी। 
मौके से गायों को हटाने का काम 
हो रहा है। इस बीच बड़ी संख्या में 
लोग मौके पर पहंुच गए, जिससे 
एकबारगी स्थिति तनावपूर्ण बन गई।

बीकानेर के अधिकांश हिस्सों 
में बिजली बंद नहीं हुई थी। इस 
हादसे के बाद क्षेत्र की बिजली एक 
बार बंद कर दी गई। बताया जा 
रहा है कि एक खम्भे से रोड लाइट 
कनेक्शन के लिए ये तार जोड़े हुए 
थे, जिसके कारण हादसा हुआ है।

बीकानेर में शाम को तेज 
बारिश, तापमान भी गिरा

जूम न्यूज } जोधपुर

जोधपुर के बिलाड़ा उपखंड के भावी गांव 
में दोबारा होने वाली वोटिंग को लेकर 
पुलिस और RAC के जवानों ने गांवों 
में फ्लैग मार्च निकाला। पुलिस जाब्ते ने 
विभिन्न इलाकों में गश्त कर सुरक्षा व्यवस्था 
का जायजा लिया। इस दौरान मतदाताओं 
से बिना किसी डर या दबाव के निर्भीक 
होकर मतदान करने की अपील की गई। 
दरअसल, भावी में पंचायती राज चुनाव 
2026 के तहत होने वाले पुनर्मतदान को 
पूरी तरह स्वतंत्र, निष्पक्ष, भयमुक्त और 
शांतिपूर्ण ढंग से संपन्न कराने के लिए 
पुलिस प्रशासन पूरी तरह मुस्तैद नजर आ 
रहा है। जिला पुलिस अधीक्षक जोधपुर 
ग्रामीण पंकज यादव के निर्देशन में पुलिस 
थाना बिलाड़ा द्वारा ग्राम भावी में पुलिस 
बल के साथ फ्लैग मार्च निकाला गया।

अतिरिक्त जिला मजिस्ट्रेट और 
अतिरिक्त पुलिस अधीक्षक रामेश्वरलाल 
मेघवाल के नेतृत्व में निकाले गए इस 
फ्लैग मार्च में पुलिस और आरएसी 
(RAC) के जवानों ने पैदल मार्च करने 
के साथ ही वाहनों से भी गश्त की। इस 
दौरान अधिकारियों ने ग्राम भावी के विभिन्न 

प्रमुख मार्गों और अति-संवेदनशील 
मतदान केंद्रों का बारीकी से निरीक्षण कर 
सुरक्षा व्यवस्थाओं का जायजा लिया।
जनता को दिया सुरक्षा का 
भरोसा
फ्लैग मार्च के माध्यम से पुलिस 
अधिकारियों ने आमजन को आश्वस्त 
किया कि पुनर्मतदान के दौरान कानून 
व्यवस्था बनाए रखने के लिए पर्याप्त 
पुलिस जाब्ता तैनात रहेगा। प्रशासन 
ने चेतावनी दी है कि यदि किसी भी 
असामाजिक तत्व ने चुनाव प्रक्रिया में 
बाधा डालने की कोशिश की, तो उसके 
खिलाफ सख्त से सख्त कानूनी कार्रवाई 
की जाएगी। साथ ही मतदाताओं से अपील 
की गई है कि वे किसी भी प्रकार के भय 
में आए बिना पूरी तरह निर्भीक होकर 
अपने मताधिकार का उपयोग करें। इस 
फ्लैग मार्च में बिलाड़ा वृताधिकारी मनीष 
देव विश्वकर्मा, बालेसर वृताधिकारी 
राजेन्द्रसिंह, एससी-एसटी सेल के 
उपअधीक्षक अचलदान रतनू, बिलाड़ा 
थानाधिकारी सवाईसिह सोढ़ा सहित कई 
थानों के थानाधिकारी और पुलिस रिजर्व 
जाब्ता मौजूद रहा।

जोधपुर के भावी में दोबारा वोटिंग 
की तैयारी: निकाला फ्लैग मार्च

जूम न्यूज } जोधपुर

पूर्व केंद्रीय गृह मंत्री और महाराष्ट्र 
के सीएम की दोहिती तनीषा और 
तुषार की शादी का जश्न जोधपुर में 

शुरू हो गया है। उम्मेद भवन पैलेस 
में संगीत सेरेमनी में शामिल होने के 
लिए करीब 200 मेहमान पहुंचे बैं। 
दोनों कल (15 नवंबर) परिणय 
सूत्र में बंधेंगे। शिंआजदे की दोहिती 

तनीषा श्रॉफ और तुषार मानेकलाल 
की वेडिंग सेरेमनी शुक्रवार से उम्मेद 
भवन पैलेस में चल रही है। तीन दिन 
तक चलने वाले इस आयोजन में 
देश की कई जानी-मानी हस्तियों के 

शामिल होने की संभावना है। शादी 
समारोह में शामिल होने करीब 200 
मेहमान जोधपुर पहुंचे हैं। शनिवार 
को जोधपुर में 8 चार्टर प्लेन 
आए। समारोह में आए मेहमानों ने 

राजस्थानी व्यंजन का लुत्फ लिया। 
उम्मेद भवन पैलेस में फूल-मालाओं 
से मेहमानों का स्वागत किया गया। 
शुक्रवार को उम्मेदभवन पैलेस में 
मेहंदी की रस्म हुई। इसके लिए 

मेहमान शुक्रवार दोपहर से जोधपुर 
पहुंचने शुरू हो गए थे। शिंदे परिवार 
सहित देश-विदेश के कई मेहमान 
मुंबई जोधपुर पहुंचे थे। शाम को 
मेहंदी सेरेमनी में पारंपरिक गीतों पर 

मेहमानों ने जमकर डांस किया। देर 
रात तक चले म्यूजिकल नाइट में 
हॉलैंड की मशहूर सिंगर केमली ने 
भी प्रस्तुति दी। गौरतलब है कि शिंदे 
की दोहिती तनीषा की शादी तुषार के 

साथ तय हुई है। तनीषा, शिंदे की 
बेटी प्रीति और राज सर्राफ की पुत्री 
हैं। राज सर्राफ बिजनेसमैन हैं। वहीं 
तुषार बिजनेसमैन लक्ष्मी आशुतोष 
मानेकलाल के बेटे हैं।

पूर्व केंद्रीय मंत्री शिंदे की दोहिती की जोधपुर में संगीत-सेरेमनी: 200 मेहमान पहुंचे

मतदाताओं से निर्भीक होकर वोट डालने की अपील

मां की स्मृति में हर साल 
सवा लाख रुपए देंगे

जूम न्यूज } बीकानेर

कनाडा के टोरंटो में रहने वाले 
भारतीय प्रवासी हरदेश मरवाहा 

अपनी मां 
पुष्पा देवी 
की स्मृति में 
बीकानेर की 
जरूरतमंद 
और 
प्रतिभाशाली 
बेटियों की 

शिक्षा के लिए स्कॉलरशिप 
देंगे। इसके तहत हर साल पांच 
बेटियों को 25-25 हजार रुपए 
की आर्थिक सहायता दी जाएगी। 
इस तरह सालाना कुल 1 लाख 
25 हजार रुपए की स्कॉलरशिप 
प्रदान की जाएगी। हरदेश मरवाहा 
ने बताया कि आर्थिक अभाव के 
कारण किसी बेटी की पढ़ाई बीच 

में नहीं छूटे। खासतौर पर ऐसे 
परिवारों की बेटियों को सहयोग 
दिया जाएगा, जो प्रतिभाशाली 
हैं, लेकिन आर्थिक संसाधनों की 
कमी के कारण उच्च शिक्षा जारी 
रखने में कठिनाई महसूस करती 
हैं। इस मदद से बेटियों को पढ़ाई 
पूरी करने और अपने सपनों को 
साकार करने में मदद मिलेगी।
निर्विकल्प फाउंडेशन 
करेगा संचालन
स्कॉलरशिप स्कीम का संचालन 
भी निर्विकल्प फाउंडेशन के 
माध्यम से किया जाएगा। हरदेश 
मरवाहा को पहले भी निर्विकल्प 
फाउंडेशन की ओर से बीकानेर 
गौरव अवॉर्ड से सम्मानित किया 
जा चुका है। हरदेश मरवाहा और 
फाउंटेशन पदाधिकारियों का 
कहना है कि यह एक प्रयास है, 
जिसके जरिए पढ़ाई में आर्थिक 
स्थिति बेटियों की तरक्की में 
बाधा नहीं बनेंगी।

कनाडा से बीकानेर जिले की 5 
बेटियों को मिलेगी स्कॉलरशिप

रेलवे पेंशनर्स ने मांगों 
को लेकर धरना दिया

जूम न्यूज } चूरू

चूरू में शनिवार को रेलवे स्टेशन 
परिसर में सेवानिवृत्त रेल कर्मचारी 
संघ ने धरना दिया। रेलवे सेवानिवृत्त 
कर्मचारियों और पारिवारिक पेंशनर्स 
की मांगों को आठवें वेतन आयोग में 
शामिल करने की मांग की गई। संघ 
ने केंद्र सरकार को ज्ञापन भी सौंपा।

संघ अध्यक्ष आमीन खान ने 
बताया कि आयोग में 1 जनवरी 
2026 से पहले सेवानिवृत्त 
कर्मचारियों की पेंशन दोबारा तय 
नहीं करने का प्रावधान है। संघ ने 
मांग की कि पहले से सेवानिवृत्त 
कर्मचारियों की पेंशन भी नए वेतन 
आयोग के अनुसार तय की जाए।

संघ ने आयोग के विचारणीय 
विषयों में बदलाव कर पेंशनर्स 
के हितों की रक्षा करने और पहले 
के वेतन आयोगों की तरह सभी 
पेंशनर्स को पेंशन दोबारा तय करने 
की प्रक्रिया में शामिल करने की मांग 
की। पेंशनर्स ने अतिरिक्त पेंशन की 
उम्र सीमा और दरों में बदलाव की 
मांग भी रखी। 

श्रीकरणपुर में वोट देकर 
लौट रही विवाहिता बाइक 
से गिरी, मौत

जूम न्यूज } श्रीगंगानगर

श्रीगंगानगर के श्रीकरणपुर में वोट 
देकर लौट रही महिला की चुन्नी 
बाइक के टायर में फंस गई। पति-
पत्नी दोनों बाइक से गिर पड़े। इलाज 
के दौरान पत्नी की मौत हो गई।

निर्मला देवी निवासी 9 एफए 
माझीवाला श्रीकरणपुर के दुर्गा मंदिर 
के पास बुटीक संचालित करती थी। 
शनिवार को वह अपने पति मनफूल 
के साथ पंचायती राज चुनाव में 
मतदान करने गई थी। मतदान के 
बाद दोनों बाइक से वापस लौट रहे 
थे। इसी दौरान अचानक निर्मला 
की चुन्नी बाइक के पिछले टायर में 
उलझ गई। इससे बाइक का संतुलन 
बिगड़ गया और दोनों सड़क पर 
गिरकर घायल हो गए। हादसे के 
बाद राहगीरों की मदद से दोनों को 
श्रीकरणपुर के सरकारी हॉस्पिटल 
पहुंचाया गया। जहां डॉक्टरों ने जांच 
के बाद निर्मला देवी को मृत घोषित 
कर दिया। हादसे में पति मनफूल भी 
घायल हो गया।

आपसी रंजिश में युवक की हत्या की थी: 
पिकअप गाड़ी जब्त, 8 आरोपी गिरफ्तार

जूम न्यूज } जोधपुर

जोधपुर में 8 नवंबर को बिराई गांव में महिला से जुड़े विवाद को 
लेकर दो गुटों के बीच हिंसक झड़प और मारपीट हुई थी। इसके 
बाद एक व्यक्ति की पिकअप चढ़ाकर हत्या कर दी गई थी। मामला 
जोधपुर ग्रामीण जिले के खेड़ापा थाना क्षेत्र का है। पुलिस ने हत्या में 
उपयोग ली गई पिकअप गाड़ी को जब्त किया है। पुलिस के अनुसार 
बिराई गांव में दो पक्षों के बीच महिला को लेकर पुराना विवाद चल 
रहा था। इसी रंजिश के चलते 8 नवंबर 2026 की सुबह करीब 7 
बजे ओमाराम और उसके रिश्तेदार लाठी व धारदार हथियार लेकर 
मनोज के घर पहुंचे। सूचना मिलने पर बबलू पुत्र तहसीलदार मौके 
पर पहुंचा, जहां आरोपियों ने उसे घेरकर बेरहमी से पीटा जिससे वह 
बेहोश होकर जमीन पर गिर गया। आरोप है कि इसके बाद आरोपी 
मौके पर पिकअप वाहन लेकर आए और बेहोशी की हालत में पड़े 
बबलू के ऊपर पिकअप चढ़ा दी, जिससे उसकी मौत हो गई। पुलिस 
इस मामले में पहले ही 8 आरोपियों को गिरफ्तार कर न्यायिक हिरासत 
में भेज चुकी है। अब पुलिस ने मुख्य आरोपी महेंद्र नट की निशानदेही 
पर हत्या में इस्तेमाल की गई पिकअप भी जब्त कर ली है। मामले में 
एक अन्य गिरफ्तार आरोपी से भी पूछताछ जारी है।

डीडवाना-कुचामन में 66.70 प्रतिशत 
मतदान: लाडनूं में 68.27% वोटिंग

जूम न्यूज } नागौर

पंचायतीराज चुनाव के चौथे चरण में शनिवार को डीडवाना-कुचामन 
जिले की 4 पंचायत समितियों के 104 निर्वाचन क्षेत्रों तथा जिला 
परिषद के 19 निर्वाचन क्षेत्रों के लिए मतदान संपन्न हुआ। जिला 
निर्वाचन अधिकारी अवधेश मीना ने बताया कि जिले में शाम 6.00 
बजे तक कुल 6,03,313 मतदाताओं में से 4,02,384 मतदाताओं 
ने अपने मताधिकार का प्रयोग किया, जिससे कुल मतदान प्रतिशत 
66.70 प्रतिशत रहा। उन्होंने बताया कि प्रातः 7.00 बजे मतदान शुरू 
होने के बाद से ही केंद्रों पर मतदाताओं में उत्साह देखा गया। दिन भर 
मतदान का प्रतिशत लगातार बढ़ता रहा, जिसमें सुबह 10.00 बजे 
तक 14.38 प्रतिशत (86,781 मत), दोपहर 1.00 बजे तक 37.90 
प्रतिशत (2,28,643 मत), दोपहर 3.00 बजे तक 52.67 प्रतिशत 
(3,17,746 मत) और शाम 6.00 बजे तक 66.70 प्रतिशत 
(4,02,384 मत) मतदान दर्ज किया गया।

बासनी में 13वें सामूहिक विवाह सम्मेलन 
में 39 जोड़ों का निकाह

जूम न्यूज } बासनी/नागौर

कौमी जमाअत संस्था बासनी के तत्वावधान में शनिवार देर रात 13वां 
सामूहिक विवाह सम्मेलन आयोजित हुआ। इसमें 39 जोड़ों का निकाह 
खुशगवार माहौल में संपन्न हुआ। संस्था सदर हाजी हबीबुर्रहमान 
कालूवाले ने बताया कि निकाह की रस्म बासनी के मुफ्ती वली 
मोहम्मद रिजवी ने अदा करवाई। इसमें एक दर्जन से अधिक उलेमाओं 
ने सहयोग किया। इससे पहले दूल्हों की बारात अपने घरों से रवाना 
हुई तो सड़कों पर लोगों की भीड़ जुट गई। महिलाएं घरों की छतों और 
बालकनी से बारात देखती नजर आईं। सम्मेलन में पहुंचे मेहमानों और 
जनप्रतिनिधियों ने नवविवाहित जोड़ों को आशीर्वाद दिया। आयोजन में 
संस्था के पदाधिकारियों और सदस्यों ने व्यवस्थाएं संभालीं।

जैसलमेर में भोजराज की ढाणी में 
मतदान का बहिष्कार

जूम न्यूज } जैसलमेर

पचंायतीराज चनुाव क ेतहत जिला परिषद और पचंायत समिति सदस्यों 
के लिए जसैलमरे जिल ेमें मतदान प्रक्रिया परूी हईु। हालाकंि भोजराज की 
ढाणी में मतदान का बहिष्कार किया गया ह।ै यहा ंपर ओबीसी क ेलिए 
सीट आरक्षित होन ेस ेग्रामीणों न ेनाराजगी जताईं, जिसक ेकारण वोट नहीं 
डाल।े इसी क ेसाथ रणधा ग्राम पचंायत में सोलर प्लांट क ेलिए निजी 
कंपनी को 2 हजार बीघा जमीन आवटंित करन ेक ेविरोध में ग्रामीणों ने 
बथू सखं्या 78 और 79 पर भी मतदान का बहिष्कार किया। हालाकंि 
फतहेगढ़ तहसीलदार सावंरमल मीणा की समझाइश क ेबाद ग्रामीणों ने 
मतदान किया। जिल ेकी पचंायत समितियों में मतदान केंद्रों की सखं्या इस 
प्रकार है- भणियाणा में 44, नाचना में 43, राजमथाई में 57, रामदवेरा 
में 58, साकंड़ा में 58, फतहेगढ़ में 79, जसैलमरे में 68, खहुड़ी में 56, 
मोहनगढ़ में 45 और रामगढ़ में 37 मतदान केंद्र बनाए गए हैं। प्रत्येक 
पचंायत समिति में 15 वार्ड हैं। चनुाव प्रक्रिया की निगरानी क ेलिए सके्टर 
मजिस्ट्रेट और अन्य अधिकारियों को तनैात किया गया ह।ै मतदान केंद्रों के 
आसपास राजनीतिक दलों क ेशिविर 200 मीटर की सीमा स ेबाहर रह।े

ब्रीफ न्यूज

जोधपरु के जयनारायण व्यास 
विश्वविद्यालय में शनिवार को छात्रों ने 
परीक्षा फीस में बढ़ोतरी और मलूभतू 
सवुिधाओं में सधुार की मागंों को लकेर 
प्रदर्शन किया। विश्वविद्यालय क ेहडै 
ऑफिस पर NSUI और एबीवीपी 

न े प्रदर्शन किया। इस दौरान उनकी 
पलुिस क ेसाथ हल्की झड़प भी हईु। 
ABVP कार्यकर्ताओं का धरना कैंपस 
में रात तक जारी रहा। रात करीब 11 
बज ेबढ़ी फीस में 50 फीसदी कटौती 
पर सहमति बनी। निजी कॉलजे के 
स्टूडेंट को अब 2970 की बजाए 
2500 रुपए फीस ली जाएगी। 470 

रुपए की राशि आगामी समेसे्टर 
की फीस में समायोजित होगी। 
दरअसल, एनएसयआूई क ेकार्यकर्ता 
शहर जिलाध्यक्ष बबल ू सोलकंी 
और कार्यकारी ग्रामीण जिलाध्यक्ष 
सोमराज गोदारा क े नेतृत्व में अपनी 
मागंों को लकेर कलुगरुु को ज्ञापन 
दने े विश्वविद्यालय क े हडे ऑफिस 

पहुचं ेतो पलुिस ने गटे बंद कर उन्हें 
अंदर जाने स ेरोक दिया। इसक ेबाद 
कार्यकर्ता नारबेाजी करने लग।े गटे पर 
चढ़कर अंदर घसुने का प्रयास करने 
लग ेतो पलुिस ने उन्हें वहा ंस ेहटा 
दिया। इस दौरान हल्की झड़प भी हईु 
जिसक ेबाद कार्यकर्ता विश्वविद्यालय 
क े बाहर धरने पर बैठ गए और 

नारबेाजी करन ेलग।े कछु समय बाद 
पलुिस ने उन्हें उठाकर बस में बठैाया 
और हिरासत में ले लिया। इसक ेबाद 
उन्हें छोड़ दिया गया। इसक े बाद 
ABVP क ेछात्र नतेा एमएल चौधरी 
क े नेतृत्व में स्टूडेंट प्रदर्शन करने 
पहुचं।े उन्हें भी मनै गटे पर रोका तो 
सड़क पर जाकर बठै गए और रोड 

जाम करन ेलग।े इसक बाद पलुिस ने 
उन्हें उठाकर बस में बठैाया और दरू 
जाकर छोड़ा।

इसक े बाद एबीवीपी के 
कार्यकर्ता पलुिस को चकमा दते ेहुए 
विश्वविद्यालय क ेदसूरे गटे स ेअदंर 
घसु गए और कलुगरुु सचिवालय 
क े बाहर धरन े पर बठै गए। कछु 

दरे नारेबाजी करन ेक े बाद कलुगरुु 
क ेऑफिस की तरफ जान ेलग ेको 
पलुिस क े साथ धक्का-मकु्की भी 
हुई। फिर वहीं घरन े पर बठै गए। 
कार्यकर्ताओं स ेकार्यवाहक रजिस्ट्रार 
दशरथ सोलंकी बातचीत करन ेपहंुचे 
लेकिन वे कलुगरुु स ेबात करन ेपर 
अड़े रहे। इस दौरान कलुगरुु पवन 

कमुार शर्मा अपन ेऑफिस में मौजदू 
नहीं थ।े इस दौरान सरेुश सनै, जीवन 
सिहं, ललित दाधीच सहित अन्य 
कार्यकर्ता मौजदू रहे। वहीं, एग्जाम 
फीस में बढ़ोतरी कम करन ेसहित कई 
मागंों लेकर धरना द ेरहे निजी कॉलेज 
सचंालकों का धरना कैंपस में तीसरे 
दिन भी जारी रहा।

NSUI-ABVP कार्यकर्ता पुलिस से भिड़े: JNVU में फीस बढ़ोतरी का विरोध, 
कई छात्रों को हिरासत में लेकर छोड़ा; 50 फीसदी कटौती पर बनी सहमति

जोधपुर शहर में आज तीन जगहों 
पर पथ संचलन निकला जा रहा 
है। इस दौरान सरसंघचालक मोहन 
भागवत ने भी इसका निरीक्षण 
किया। इसे लेकर मोहन भागवत 
शनिवार को जोधपुर पहुंचे। वे शहर 

के जालोरी गेट पर बनाए गए मंच 
पर संघ के अन्य पदाधिकारियों साथ 
मौजूद रहे। उन्होंने वहां से निकलने 
वाले पथ संचलन का निरीक्षण 
किया। वहीं जब जालोरी गेट समेत 
शहर के अलग-अलग मार्गों से पथ 
संचलन निकला तो बड़ी संख्या में 
शहरवासियों ने फूलों की बारिश कर 

कर स्वागत किया। इतना ही नहीं कई 
जगहों पर स्वयंसेवकों के स्वागत 
के लिए कार्पेट भी बिछाया गया। 
मोहन भागवत करीब आधे घंटे तक 
जालोरी गेट पर हुए इस कार्यक्रम में 
रहे। इसके बाद जैसे ही संचलन पूरा 
हुआ स्वयंसेवक वहां पहुंचे और 
मोहन भागवत का हाथ जोड़कर 

अभिवादन किया। इस पर उन्होंने 
ने भी सभी का अभिवादन करते 
शिकारपुरा के लिए रवाना हुए। इधर, 
रविवार को मरूनिनाद कार्यक्रम का 
समापन होगा। शिकारपुरा स्थित 
श्रीराजाराम महाराज आश्रम में चल 
रहे शिविर में सरसंघचालक मोहन 
भागवत का संबोधन होगा। कार्यक्रम 

के तहत 14 नवंबर को शाम 4 बजे 
शहर में भव्य घोष संचलन निकाला 
जा रहा। संचलन एक साथ तीन 
निर्धारित मार्गों से रवाना होगा, जो 
लगभग 50 मिनट में अपने स्थान 
पर पहुंचेगा। जालोरी गेट चौराहा 
पर जोधपुर की मरुधरा मातृशक्ति 
मंच की ओर से पथ संचलन का 

स्वागत किया जाएगा। इस दौरान 
51 बहनें कलश के साथ, 51 बहनें 
आरती के साथ, 50 बहनें रामायण 
पाठ, 5 बहनें योगासन का प्रर्दशन 
संचलन आने से पहले करेंगी और 
कुछ बहनें अहिल्याबाई, लक्ष्मीबाई, 
रानी अब्बका का वेश धारण कर 
संचलन का स्वागत करेंगी।

स्वयंसेवकों के लिए शहरवासियों ने बिछाया कार्पेट: जालोरी गेट पर 
सरसंघचालक मोहन भागवत ने किया निरीक्षण; 30 मिनट रुके

पाली जिले के तखतगढ़ क्षेत्र के 
दुजाना गांव में शनिवार को पति-
पत्नी की अर्थी एक साथ उठी। 
दोनों की एक्सीडेंट में मौत हो गई 
थी। अंतिम यात्रा में ग्रामीणों की 
आंखें नम हो गई। ग्रामीणों ने कहा- 
भगवान किसी दुश्मन के साथ भी 
ऐसा न करे। दरअसल, दुजाना गांव 
निवासी सुखदेव श्रीमाली शुक्रवार 
को बाइक से पत्नी शारदा को 
लेकर ससुराल नौरवा जा रहे थे। 

आहोर-रोहट मार्ग के जोड़ चौराहा 
के निकट भाद्राजून की तरफ से आ 
रही कार ड्राइवर ने उनकी बाइक को 
टक्कर मारी दी। हादसे में मौके पर 
ही नमकीन विक्रेता सुखदेव श्रीमाली 
और उनकी पत्नी शारदा की मौत हो 

गई। नौसरा थाना प्रभारी देवाराम ने 
शवों को जालोर जिले के आहोर 
सीएचसी मॉर्च्युरी में रखवाया।

इसके बाद शनिवार सुबह शवों 
को गांव लाया गया। दोपहर को 
‘सेड़ा’ बंधे दंपती की शव यात्रा 
को घर से रवाना किया । गांव के 
श्मशान घाट में दोनों पति-पत्नी 
का अंतिम संस्कार किया गया। 
इस दौरान पूर्व सरपंच मूल शंकर 
ओझा, प्रीतम कुमार, जोगसिंह 
सहित समाज बंधु व ग्रामीण अंतिम 
संस्कार में शामिल हुए।

पति-पत्नी की एक साथ निकली शव 
यात्रा, हाईवे पर कार ने कुचला था

जिले के मारवाड़ जंक्शन थाना 
क्षेत्र स्टेट हाईवे-61 पर सूर्य नगर 
चौराहे के पास शनिवार को इको वैन 
और कार की आमने-सामने भिड़ंत 
हो गई। हादसे में कार सवार एक 
महिला और मासूम बच्चा घायल 
हो गए। टक्कर इतनी तेज थी कि 
मौके पर चीख-पुकार मच गई। 

हादसे के बाद आसपास के लोगों 
की भीड़ जमा हो गई। जानकारी के 
अनुसार, खतरनाक मोड़ पर दोनों 
वाहनों के बीच टक्कर हुई। कार में 
सवार कराड़ी निवासी सुमित्रा और 
उनका बेटा तरुण घायल हो गए। 
सूचना मिलने पर मारवाड़ जंक्शन 
थाना पुलिस मौके पर पहुंची और 
घायलों को तत्काल राजकीय 
अस्पताल पहुंचाया। अस्पताल में 

चिकित्सकों ने घायलों का प्राथमिक 
उपचार किया। प्राथमिक उपचार के 
बाद पाली रेफर किया गया। प्रारंभिक 
जानकारी के अनुसार, तेज रफ्तार 
हादसे का संभावित कारण माना जा 
रहा है। सूर्य नगर चौराहे के पास 
स्थित खतरनाक मोड़ पर बार-बार 
हो रहे सड़क हादसों से लोगों में 
चिंता है। घटना के बाद पुलिस ने 
मौके पर पहुंचकर जानकारी जुटाई।

स्विफ्ट और वैन में टक्कर, मां-बेटा घायल: कार का 
अगला हिस्सा बुरी तरह पिचका, मोड़ पर हुआ हादसा

जवाई-दुदनी में जांच के 
दौरान सफारी वाहनों में 
खामियां मिलीं

बाली उपखंड के जवाई लेपर्ड 
सफारी क्षेत्र में परिवहन विभाग 
ने शनिवार को सफारी वाहनों की 
जांच की। जिला परिवहन अधिकारी 
अनूप चौधरी के निर्देश पर टीम ने 
जवाई-दुदनी क्षेत्र में 6 वाहनों के 
दस्तावेज जांचे। इनमें से 4 वाहनों 
में अलग-अलग कमियां मिलीं। 
कुछ वाहन बिना रजिस्ट्रेशन और 
जरूरी दस्तावेजों के संचालित होते 
पाए गए।

परिवहन विभाग की टीम ने 
वरावल चौराहे से दुदनी मार्ग 
पर सफारी वाहनों को रुकवाकर 
उनके दस्तावेजों की जांच की। 
आरटीओ पारस गेहलोत और 
परिवहन निरीक्षक शिवलाल 
मीणा ने वाहनों के रजिस्ट्रेशन 
प्रमाण-पत्र, टैक्सी परमिट और 
चालकों के ड्राइविग लाइसेंस 
की जांच की। पारस गेहलोत 
और शिवलाल मीणा ने बताया 
कि जवाई क्षेत्र में जिप्सी सफारी 
वाहनों की नियमित जांच की 
जा रही है। इस दौरान ड्राइविग 
लाइसेंस, रजिस्ट्रेशन प्रमाण-पत्र, 
टैक्सी परमिट और वाहनों की 
स्थिति देखी जा रही है। 

सिरोही उपखंड के कालंद्री में ज्ञान 
पंचमी और बाल दिवस पर प्रेमरतन 
शाह मेमोरियल राजकीय बालिका 
सीनियर हायर सेकेंडरी स्कूल के 
नए भवन में मां सरस्वती की प्रतिमा 
स्थापित की गई। भामाशाह आर. के. 
ट्रस्ट ने करोड़ों रुपए की लागत से 
यह भवन बनवाया है।

विधिकारक विरल जैन ने रमेश 
कुमार शाह और उज्ज्वला आर. शाह 
के हाथों मंत्रोच्चार के साथ प्रतिमा 
की प्राण प्रतिष्ठा करवाई। प्रिंसिपल 
विक्रम सिंह चारण, स्कूल स्टाफ 
और छात्राएं इस मौके पर मौजूद थीं। 
रमेश शाह ने अपने माता-पिता की 
स्मृति में भवन की डिजाइन तैयार 
करवाई और शिक्षा विभाग से मंजूर 

कराई। उन्होंने बताया कि वे पिछले 
3 साल से भवन बनवा रहे थे और 
अब इसे शिक्षा विभाग को सौंप रहे 
हैं। उन्होंने कहा कि कालंद्री की हर 
छात्रा परिवार, कस्बे और राज्य का 
नाम रोशन करे, यही उनका सपना 
है। उज्ज्वला शाह ने कहा कि स्कूल 
की छात्राओं को हर क्षेत्र में अपनी 
प्रतिभा निखारनी चाहिए। सोनल 
शाह ने कहा कि उनके पिता रमेश 
शाह ने उन्हें आगे बढ़ाया और अब 
वे कालंद्री की छात्राओं को आगे 
बढ़ाने के लिए हमेशा साथ खड़े हैं।

प्रिंसिपल विक्रम सिंह चारण ने 
रमेश कुमार शाह और उज्ज्वला शाह 
का माला पहनाकर स्वागत किया। 
उन्होंने कहा कि स्कूल स्टाफ और 
छात्राएं उनके सपने को पूरा करने में 
कोई कमी नहीं रखेंगी।

कालंद्री के बालिका स्कूल के नए 
भवन में सरस्वती प्रतिमा स्थापित

जूम न्यूज } सिरोही

पंडित जवाहरलाल नेहरू की जयंती 
पर पूर्व विधायक संयम लोढ़ा ने 
उन्हें आधुनिक भारत का निर्माता 
और लोकतांत्रिक मूल्यों का समर्थक 
बताया। शिवगंज के नेहरू गार्डन में 
नेहरू की प्रतिमा पर श्रद्धांजलि और 
पुष्पांजलि कार्यक्रम भी हुआ।

लोढ़ा न े कहा कि नहेरू दशे 
क े पहले प्रधानमंत्री होन े क े साथ 
आधुनिक भारत की नींव रखन ेवाले 
नतेा थे। उन्होंन ेस्वतंत्रता आदंोलन में 
महात्मा गाधंी क ेसाथ भमूिका निभाई। 

आजादी क े बाद दशे को लोकतंत्र, 
समानता, वजै्ञानिक सोच और 
सामाजिक न्याय क े रास्ते पर आगे 
बढ़ाया। लोढ़ा क े मुताबिक, नेहरू 
मानते थे कि दशे की ताकत नागरिकों, 
खासकर यवुाओं और बच्चों की शिक्षा, 
वजै्ञानिक सोच और स्वतंत्र विचारों में 
ह।ै इसी सोच क ेतहत उन्होंन ेशकै्षणिक 
और वजै्ञानिक ससं्थानों, औद्योगिक 
परियोजनाओं, बाधंों और सार्वजनिक 
उपक्रमों की स्थापना को प्राथमिकता 
दी। उन्होंन े कहा कि आईआईटी, 
वजै्ञानिक अनुसधंान ससं्थानों और 
उच्च शिक्षा क े विस्तार स ेभारत को 

आत्मनिर्भर और प्रगतिशील बनान ेकी 
दिशा में काम हआु। 

लोढ़ा न े कहा कि नहेरू 
लोकतातं्रिक ससं्थाओं की स्वततं्रता, 
ससंदीय परपंराओं, अभिव्यक्ति की 
आजादी और धर्मनिरपके्ष एकता के 
पक्षधर थे। व े सांप्रदायिक सद्भाव, 
भाईचार ेऔर सामाजिक समानता को 
दशे की प्रगति का आधार मानत ेथ।े 
उन्होंन ेकहा कि नहेरू बच्चों स ेप्रेम 
करते थे, इसलिए बच्चे उन्हें ‘चाचा 
नेहरू’ कहते थ।े नहेरू का मानना था 
कि बच्चे दशे का भविष्य हैं और उनके 
विकास स ेमजबतू राष्ट्र बन सकता ह।ै

लोकतांत्रिक मूल्यों और वैज्ञानिक सोच के समर्थक थे नेहरू: लोढ़ा

